
Tit sa a f¢ pati seri Ana ak Tiga. Se yon seri liv sou aprantisaj sosyal ak
emosyonel ki kreye yon ankadreman pou ti moun ann Ayiti. Ekip sa a gen
ladan 1 savan lokal ak enténasyonal nan domen edikasyon, sikoloji, sosyoloji,
antwopoloji ak relijyon ann Ayiti.

Ekip oté sa yo travay ansanm sou yon seri istwa ak aktivite ki kapab ede elév yo
devlope ladrés yo nan domén sosyal ak emosyonél. Ote istwa ak aktivite yo se :
Pwofese Evelyne Trouillot, Pwofes¢ Bayyinah Bello, Dokté Charléne Désir ak
Dokte Anasthasie Libériste-Osirus. Grafis yo se David Campbell avek Leneen Faith
Williams. N ap di yo tout yon gwo mesi pou bel istwa sa yo — yon gwo mesi tou
pou kreyativite ak devouman nou tout pou reyalizasyon travay sa a.

VIZYON TI MOUN IMAJ OU

Kad sa a dwe sevi kom sous ak gid pou tout moun ki nan sekte¢ anseyman, espesyalman moun k ap
travay nan lekol ak sa k ap bay s€vis nan oganizasyon ki gen pou we ak zafe¢ ledikasyon, k ap
akonpaye epi ede nan lekol fondamantal, segonde¢ ak apre segonde. Travay sa a ofri tout
eleman kle pou aprann ak pasyon nan konteks sosyal ak kiltirél nan istwa peyi nou, Ayiti. Epi tou,
travay sa a ofri oryantasyon ak estrateji pou w ka itilize lide pa w, sitou nan sekté ledikasyon. Pou
plis enfoOmasyon sou travay nou nan alfabetizasyon ak aprantisaj sosyal ak emosyone¢l ann Ayiti,
tanpri vizite lyen sa a : https://iei.nd.edu/gc-dwc-haiti.






Manman Ana ak Tiga plante bél fle devan kay la. Ti moun yo renmen ede |
wouze flé yo pou yo pa mouri. Manman Ana konn fe bél bouké ak flé yo.
Ana renmen gade jaden an. Fle li pi pito yo se ti fle jon yo. Lé Ana gade

fle yo, li santi ke li pi leje. Flé yo fe kay la pi bel.

Yon joTAna kanpe nan lakou lekol li a, li gade a dwat,' li gade a goch, li di
bon zanmi | ki rele Klara :

— Mwen kwé lakou lekol la ta pi bel si nou te gen yon ti jaden fle. Pa gen ankenn
koulé nan lakou a. Jan flé yo ta fé | bel.

Klara reponn :
— Se vre wi. Gade, ban m montre w yon kote yo te ka plante flé.

Klara al kanpe devan yon espas tou won nan mitan lakou lekol la. Li te gen
yon pye bwa ladan | lontan sa, men, depi kék tan li vid. Yo bare | avék yon bann
ti piket bwa.

‘Ana gade espas la, li dako ak Klara :
|— Ou gen rezon, Klara. Se yon bon kote pou yo plante fle paske li nan mitan
lakou a epi li deja bare.

Klara di :
— An n al mande direksyon lekol la si yo kapab plante flé la a.

04






De (2) ti fi yo kouri al nan direksyon an. Yo mande pale ak Mesye
Moris, direkte lekol la. Mesye Moris koute ti moun yo epi li di :

— Se yon lide ki enteresan. Mési, Ana ! Meési, Klara | Mwen panse se yon
okazyon pou tout klas la mete men ansanm pou yo reyalize travay la. Ana
ak Klara, m ap ban nou responsab pwojé sa a. Al reflechi sou sa epi

tounen kote m pou nou di m ki estrateji n ap mete an plas pou n ka fé sa.

06




— —— ——

— ) — e —

— ) — — ] —

_ = —

= BB = ==
-\ Wy




Le Klara ak Ana soti nan direksyon an, yo panike paske yo pat panse

yo ta pral responsab pwojé plante flé nan lakou lekol la... Se kon sa youn
ap poze lot kesyon :
— Kdman nou pral fé sa pou kont nou ?

- Kote nou pral jwenn fle yo ? M te panse direksyon an ta pral pran
responsabilite fé jaden an.

Ti moun yo grate tét yo.

- An n kite sa, Ana, twop travay pou nou de (2) a.

Ana reponn :
— Pa kouri di sa, Klara. Nou pa oblije fé tout travay la pou kont nou.
Mesye Moris te di se pou tout klas la travay ansanm. Se sa pou nou fe.

— Ou gen rezon, nou pral prezante pwoje a bay klas la demen maten si Dye vle.
Sawdi?

— Wi, sa se yon bon lide.

Demen avan klas komanse, Ana ak Klara rankontre nan lakou a. Klara konn
fe bel desen. Li desinen tout flé yo ta renmen mete nan espas ki nan mitan
lakou a, nan espas ki bare a. Li f& yon desen ki montre kote lakou a pa gen flé, |i
rele li : « Anvan ». Li fé yon |ot desen kote lakou lekol la gen fle, li rele i :

« Apre ».

Ana ak Klara al pale ak Madmwazel Mari ki se pwofese klas yo a.
Madmwazel Mari di yo Mesye Moris te gen tan di li sa. Li bay ti moun yo
pemisyon pou yo pale ak klas la. Ana te prepare sa li pral di ti moun yo,
men, malgre sa, li santi l yon ti jan timid. Li ranmase kouraj li pou li pran
lapawol devan klas la. Li esplike lot elev yo koman fle kapab fe lekol la
pi bel. Klara kole de (2) desen li yo sou tablo a pou tout ti moun yo ka
we epi byen konprann tou.

Klara ak Ana mande klas la :
— Ki moun ki dako pou patisipe nan pwoje a ?

Pifo elev yo dako pou bay sipd yo nan pwoje a. Apre sa, Madmwazél Mari
mande chak moun di koman li ka ede. Anpil elév leve men yo :

— M ap pote te.

— Mwen gen flé lakay mwen, m ka pote pou nou plante.

— Mwen menm tou, m ap pote fle. Mwen gen anpil pye choublak lakay mwen.

Le Mesye Moris tande sa, li di li t ap pi bon pou tout lekol la nét ta patisipe

nan pwoje jaden an. Pandan tout yon semén, Ana ak Klara pase nan tout 1ot

klas yo pou yo prezante pwoje a. Erezman tout elev yo kontan pwoje a. Anpil
nan yo te vle bay patisipasyon yo. Tout lekol la chofe nan zafé jaden an.

Tiga kontan anpil. Klas li a pral patisipe tou. Ana ak Tiga di manman yo
kapab ede anpil paske li renmen okipe flé ak jaden.

Tiga mande manman | ede | chwazi fle pou | plante nan jaden
lekol la. Manman Ana ak Tiga ba yo anpil rasin fle pou yo plante. Chak jou,
elév yo pote yon bagay pou jaden an. Genyen ki pote te, genyen ki

- pote rasin oubyen grenn pou plante, genyen ki pote plant ki deja pouse.

Anvan lontan, ti moun yo gen tan prepare espas kote yo pral plante

fle yo. Yon paran pote pel ak pikwa. Te a te sek anpil paske lapli pa tonbe
menm. Youn nan pwofese yo ede elév ki pi gran yo fouye te a. Papa ak
manman Klara ki se agrikilteé vin pale ak elév yo epi montre yo koman pou yo
plante, konbyen fwa ak ki & pou yo wouze plant yo. Yon lot paran pote penti
koule vet pou pentire piket bwa yo ki bare jaden an.

Chak semen gen yon klas ki responsab okipe jaden an. Ti moun yo
kontan paske yo tout gen chans patisipe nan travay la. Yo santi jaden an
se pou yo tout li ye : elév yo, pwofese yo, direksyon an ak tout moun

ki travay nan lekol la.

Espas jaden an vin si telman bel, nan rekreyasyon toujou gen yon
gwoup ti moun ki kanpe devan l. Le fle yo komanse pouse,

ti moun yo chante telman yo kontan. Yo fe yon ti chante sou mizik « Ala
yon bel ti wob ». Yo fe wonn pandany ap chante:

Ala yon béljaden! Wi, wa !
Kiyes ki fe | ?

Se nou!

Ak kisanoufel?

Ak bel ti fle :

Yon beél ti fle a dwat,

Yon bel ti fle a goch.

Viv jaden nou an.

Lé paran yo vini nan lekol la, ti moun yo fyé pou yo montre
jaden an. Ana ak Tiga kontan anpil. Yo pran foto jaden an pou yo kole
sou mi lakay yo. Ana rakonte manman | ak papa | koman li te santi |
premye jou a :
— Lé lide sa a vini nan tét mwen, m te kwe mwen pa t ap kapab fe
anyen. Telman gen bagay ki pou te fet.
Tiga kouri reponn :
— Paske tout moun met tet ansanm, mwen vle di elév yo, Mesye
Moris, pwofesé yo ...

Ana ajoute :

— Paran yo tou. Menm moun ki pa gen pitit nan lekol la bay ed. Chak
jou, Madan Jilyen ki gen boutik bo lekol la ban nou yon bokit dlo pou

nou wouze jaden an. Li kontan wé jan fle yo fe lekol la bel. Li di se

katye |, menm si li pa gen ti moun nan lekol la.

Papa a di:

— Sa se yon bél bagay lé gen tét ansanm pou fé yon bél aksyon. Se sayo

rele « konbit ». Peyizan gen abitid met ansanm pou youn ede [ot. Kon sa,
travay la fet pi vit, pi byen. Se nan sa nou jwenn pwoveb ki di : « Men anpil,

chay pa lou ».
Ana di :

— M p ap janm bliye sa. Chak fwa mwen gade jaden lekol la, m ap panse, si nou
mete tet ansanm, travay la ap pi fasil.

28







Tiga kenbe mense li:

- An n chante, Ana: « Ala yon bél jaden ! Wi, Wa ! Kiyes kife | ? Se nou ! »

30



Liv sa a ede elév yokonprann :

Kominikasyon ak ki jan pou yo travay ann ekip.

Agrikilte : Moun (gason tankou fanm) k ap travay late.
Timid : Se lé yon moun pa renmen pale devan |6t moun,
paske li yon jan pe.

Konbit : Se lé plizyé moun met ansanm pou yo fe yon
travay.

Panike : Se |é yon moun pé paske li pa konn sa li pral fe
oubyen paske li ka wé yon bagay ki fe li pe.

. Ki moun ki akté prensipal nan istwa a ?
. Ki kote istwa a te pase ?

. Dekri pwoblem Ana ak Klara remake nan lakou lekol la ?

A w N -

. Esplike etap Ana, Tiga ak Klara te pran pou yo rezoud
pwoblém nan istwa a.

5. Ki sa ou panse ote liv la vle ou aprann ?

6. Ki jan ou ka aplike sa ou te aprann nan istwa sa a pou w rezoud
yon pwoblem ou ka genyen nan kominote w ?



Estrateji sosyal ak emosyonel

Kounye a, di mwen koman ou ka rezoud yon pwoblém nan
kominote w ? Gade tou patou lakay ou, nan lekdl ou oswa nan
kominote w epi di m, si gen nenpot pwoblem, ki jan ou ka rezoud li
avek ed paran w, zanmi w oswa pwofesé w.

1. Reflechi sou pwoblem lan.

2. Reflechi sou solisyon ki posib la.

3.Mande paran w, zanmi w oswa
pwofese w pou yo ba w kek
sijesyon sou fason pou w rezoud
pwoblém sa a.

4. Reflechi sou etap sa yo ou pral gen
pou pran pou rezoud pwobléem sa a.

5. Ekri sou yon papye etap yo ak fason
ou kapab travay ansanm pou rezoud
pwoblém sa a.

6. Kounye a, ou gen yon plan pou
rezoud pwoblém lan | Ou pare
pouw fe chanjman!

Pou plis enfomasyon sou travay nou ak resous nou, vizite
https://iei.nd.edu/gc-dwc-haiti

4 ede elév yo konprann
0 “ SY S EANGO¢ TR Somacinn KIJAN POU YO APLIKE SA YO KONNEN POU
X

OLABORASYON AK KOMINIKASYON YO ANALIZE EPI EVALYE ENFOMASYON.

LIDECHIP ANGAIMAN SOSYAL ROPERASYON

528 4p wle 0y yo KoHpeam

REAPEAK GRATITI S EVOSYON AK SANTIMAN

Pou plis enfOmasyon sou travay nou ak resous nou, vizite https://iei.nd.edu/gc-dwc-haiti
Dwa d ote @ 2018 pou Sant Global pou devlopman entegral ti moun piti. Tout dwa rezéve. Pésdon moun pa gen dwa repwodui
oubyen itilize liv sa a ni okenn pati nan li nan okenn fason sof si li gen pémisyon ekri ki soti nan men edite.




